
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī bhūmidēvī stutiḥ Á Á
bhūmiruvāca
namastē dēvadēvēśa śaṅkhacakragadādhara Á
bhaktēcchōpāttarūpāya paramātman namō’stu tē Á Á 25 Á Á
namaḥ paṅkajanābhāya namaḥ paṅkajamālinē Á
namaḥ paṅkajanētrāya namastē paṅkajāṅghrayē Á Á 26 Á Á
namō bhagavatē tubhyaṃ vāsudēvāya viṣṇavē Á
puruṣāyādibījāya pūrṇabōdhāya tē namaḥ Á Á 27 Á Á
ajāya janayitrē’sya brahmaṇē’nantaśaktayē Á
parāvarātman bhūtātman paramātman namō’stu tē Á Á 28 Á Á
tvaṃ vai sisṛkṣū raja utkaṭaṃ prabhō

tamō nirōdhāya bibharṣyasaṃvṛtaḥ Á
sthānāya sattvaṃ jagatō jagatpatē

kālaḥ pradhānaṃ puruṣō bhavān paraḥ Á Á 29 Á Á
ahaṃ payō jyōtirathānilō nabhō

mātrāṇi dēvā mana indriyāṇi Á
kartā mahānityakhilaṃ carācaraṃ

tvayyadvitīyē bhagavannayaṃ bhramaḥ Á Á 30 Á Á
tasyātmajō’yaṃ tava pādapaṅkajaṃ

bhītaḥ prapannārtiharōpasāditaḥ Á



śrī bhūmidēvī stutiḥ

tat pālayainaṃ kuru hastapaṅkajaṃ
śirasyamuṣyākhilakalmaṣāpaham Á Á 31 Á Á

Á Á iti śrī bhūmidēvī stutiḥ samāptā Á Á

